
Ди щхьэр яхудогъэщхъ

НасыпкIэ гъэнщIа гъащIэ лъа гъуэ фытеувэну!

2023 гъэм и етIуанэ илъэс ныкъуэм щIэджы кIакIуэхэм 
яIэ рыхьэну газетхэмрэ журналхэмрэ Iэ щы щIадз зэ-
маным щIидзащ.«Адыгэ псалъэ» га зе тыр зыIэ рыхьэну 
 хуей хэм хъыбар фыдогъащIэ - ар къевгъэхьын папщIэ         
Iэ щыщIэвдз  хъу нущ Урысей  пощ тым и дэтхэнэ IуэхущIа-
пIэми.

Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 819-рэ кIэ пIейкIэ 

90-рэ;
фэ езым пощтым къыщыфщтэжынумэ - сом 745-рэ кIэ-

пIейкIи 2-рэ.

Ди индексыр П5894

ПщIэ  зыхуэтщI  ди  щIэджыкIакIуэхэ!

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Зи бзэ хуимытыжыр 
и бзэ токIуэдэж.

Лъэпкъ Iущыгъэ:

КъБР-м  и  Парламентым 

Илъэс ныкъуэ ипэ дунейм ехыжащ лъэпкъым лъэныкъуэ 
куэдкIэ хуэ лэ жьа, абы хуэпсэуа Хьэх  Сэфарбий. 

ЗИ САБИИГЪУЭР зауэм хиубыда  Сэфарбий псэуху гугъуехь 
куэд  илъэгъуащ, лэжьыгъэ мащIи и Iэпщэ дэкIа абы, ауэ, 
Хьэхым хэлъа хьэ лыфIхэм ящыщщ гушыIэр и Iэпэгъуу, сыт 
хуэдэ Iуэхуми и фIыр, дахэр  илъагъуфу зэрыщытар. Ар дапщэ-
щи  хущIэкъурт зыпэрыт Iуэхур зэрыригъэфIэкIуэным, нэхъыфI 
зэрищIыным. А щхьэусыгъуэращ абы и ныбжьыр илъэс 60-м 
щхьэдэха иужь компьютеркIэ лажьэу зыщIригъэсар. Зэм-зэм 
и щхьэр иIыгъыу сыщIыхьэрт: «Сэ зэи мыр схузэгъэщIэжы-
нукъым», - жиIэу хъущIэу. ЕтIуанэ кIуэ гъуэм, абы щIэ куэд 
зэригъэщIауэ срихьэлIэрт. ЦIыху емызэшт. Сэ ап хуэ дэущ Сэ-
фарбий си нэгу къы зэрыщIэнар, дапщэщи гушыIэрт е 
 зы щIыпIэ пIащIэрт. Ар щымыпIащIэр «Шыхулъагъуэ» литера-
турэ хасэр щызэхуэсырт. Ар пхъашэ щыхъури  абдежт. Дэ Сэ-
фарбий къыдэгугъуу  дригъаджэрт, езым Литературэ ин-
ститутым къыщищIа псомкIи къыддэгуашэрт. «Лъэпкъ лите-
ратурэр зы щы гугъыр фэращ, маржэ», - жи Iэрейт. Республи-
кэм и литературэ  дунейм дыхишэрт, къыдэхъулIэнумрэ 
къыдэмыхъулIэнумрэ абы ищIэрти, хуей хъумэ, дыхи-
гъэзыхьурэ дигъатхэрт. Иджы согупсысыжри… А зырат лите-
ратурэм и дунейм хэтхэм щы-    щу  дытхэми дымытхэми 
къызыфIэ Iуэхур. Нобэ ар зыхэмытыж дунейм сыгузавэу сыхо-
плъэ, си щхьэкъым сыщIэгузавэр. СфIэгуэныхьщ тхэн щIэзыд-
загъащIэхэм дэ диIа щIэгъэкъуэн лъэщым хуэдэ зэрамыIэнур 
къызгуроIуэри. 

Илъэс 20-м щIигъукIэ ар зи уна фэщIу щыта «Шыхулъагъуэ» 
литературэ хасэм псом хуэмыдэу иужьрей илъэси 7 - 8-хэм 
ехъу лIэныгъэ иIат. Абыхэм гупу зэхэту тхылъитI, тхакIуэ 
щхьэхуэхэм ейуэ тхылъитху дунейм къытрагъэхьат. Абы щыщу 
хыр «Эльбрус» тхылъ тедзапIэрат къы щыдэкIар. 

«Псом нэхърэ нэхъ гуапэр мы ныбжьыщIэхэр я фIэщу ди 
лъэпкъ лите ратурэм зэрыхуэлажьэмрэ езыхэр зэрыщIа-
лэмрэщ. ЗэрытхакIуэмкIэ тхылъ зыIыгъхэм ди ныбжьыр ику 
иту илъэс 70-м зэрынэхусмэ, абыхэм ейр 22 - 24-м нэс къу-
дейщ. Ахэр икIи ящыщкъым, «псоми къагурыIуэн щхьэ кIэ», 
хамэбзэкIэ тхэхэм… ЕпцIыжакIуэхэкъым!», - Хьэхым хуетх 
«Шы ху лъагъуэм и вагъуэхэр» (2010 гъэ) тхылъым и псалъэпэм. 

Сэфарбий епцIыжакIуэу убгъу ры тын дэнэ къэна, езым                     
хуэ дизу лъэп къыр фIыуэ умылъагъуу, гууз-лыуз ухуимыIэу 
къыпхуидэнутэкъым. А щхьэусыгъуэм къыхэкIыу, къе хьэкI-
нехьэкI хэмыту и Iуэху еплъыкIэр дэни щыжиIэрти, абы папщIэ 
IупщIэ къыхуэзыщIхэри мащIэтэкъым.

«Шыхулъагъуэм» хэтхэм ди щIэныгъэр хэдгъэхъуэн, гъэсауэ 
дыщытын, художественнэ тхылъ куэду де джэн, дызэрыIы-
гъын, и зэманым ха сэм декIуэлIэн, Iэмал имыIэу, мазэ къэс я 
нэхъ мащIэу зы тхыгъэ ттхын хуейт. Ттхырт, дызэхуэзэрт, 
дызэрыIыгъырт, ттхар мыхъуамэ - зэдгъэ зэ хуэжырт, езыр 
къыддэIэпыкъурт. Абы къалэну зыхуигъэувыжар ттхыхэр зэ-
ригъэзэхуэжыным и закъуэтэкъым, атIэ ахэр газетхэмрэ жур-
налхэмрэ къыт ригъадзэрт, зэзыдзэкIын къыт хуигъуэтырт, 
тхакIуэ ныбжьыщIэхэм я урысейпсо зэхыхьэхэм дигъакIуэрт, 
КъБР-м и Iэтащхьэм творческэ цIыхухэм ярит стипендиер 
къытхудихырт, тхылъ къыдэгъэкIынымкIэ къыд дэIэпыкъурт, 
лэжьапIэ дигъэувырт, сыт хуэдэ IуэхукIи чэнджэщэгъу къыт-
хуэхъурт. ЦIыху тIощIым апхуэдэу уахэтыфын папщIэ сыт хуэ-
дэ цIыхуфIагъ пхэлъын хуейр?I ТIощI къэгъэнауэ, къыд-
гуэмыхьэу цIыху  дапщэм сэбэп дахуэхъуфрэ дэ? Сэ куэдрэ 
слъэгъуащ Сэфарбий дэ  къыт щ хьэщыжурэ и ныбжьэгъухэм 
ящыщ бий щищIа. А псор къытхуэ зыщIэр зы закъуэт зыхуейр - 
дытхэну! АдыгэбзэкIэ дытхэмэ, нэгъуэщI зыри къытпиубыдыр-
тэкъым. Ди гупым «Шы хулъагъуэм и вагъуэхэр» къытфIи-
щат… Сэфарбий зыхэмытыж «Шы хулъагъуэм» сыщыхэплъэкIэ 
наIуэу къызгуроIуэ Шыхулъагъуэм и вагъуэу езыр зэрыщытар. 
Абы хиша лъагъуэр лъэпкъ литературэм и уэгум зэи щыхэ-
гъуэщэнукъым. 

Иджырей лъэпкъ литературэм щIэблэ хуэхъуа тхакIуэхэмрэ 
усакIуэ хэмрэ, къанэ щымыIэу, Сэфарбий  игъэса, и деж къы-
щежьа защIэщ. Езым и IэдакъэщIэкIхэм къищынэ мыщIа, 
цIыху дапщэкIэ нэхъ бей ищIа абы литературэр? 

Хьэх Сэфарбий  къыщалъхуа махуэм ирихьэлIэу гукъэкIыж 
пшыхь тщIыну иджы благъэ «Шыхулъагъуэм» хэтхэр дызэ-
чэнджэщырт. ЩIакъуэ баш иIыгъыу зы щIалэ къытхэтти, 
«иджыпсту си  лъакъуэм нэхъ сыкъыхэзыгъэзыхь сиIэкъыми, 
Сэфарбий щхьэкIэ укъэ фэн хуейщ, жыфIэмэ, сыкъэфэну 
сыхьэзырщ», - жиIат. Iыхьэлейуэ си гуапэ хъуат ар. 

«Сыкъыщалъхуар зэрызмыщIэм хуэдабзэу, сыщылIэжьыну-
ри сщIэркъым. Ауэ фIыуэ, абы зыкIи шэч  къытезмыхьэжу 
сщIэр зыщ: дапщэщ сылIэми, си адэжь лъапсэм илъэс тIощI и 
пэкIэ къыщезгъэжьа унэмрэ «Дуней гъащIэ» зыфIэсща си 
тхыгъэмрэ ныкъуэщI-ныкъуэтхыу къыс щIэнынущ.

«Зыри къызыщIэмынынур дапщэ!» - псалъэхэр зэгуэр 
Хьэхым итхат. Тхэн щIэзыдзагъащIэхэм атэлыкъыу къытхэта 
Сэфарбий къыщIэнахэм дэри захыдобжэри, абы хуэфа -щэу 
дызэрыпсэуным дыхущIэкъунущ, дытхэнущ, лъэпкъ литера-
турэми «Шыхулъагъуэми» депцIыжыну-къым. 

Пэрытыр ипэ итракъым, зи ужьым кърикIуэIарщ…
ЩОМАХУЭ  Залинэ. 

Къэбэрдей-Балъкъэрым щэнхабзэмкIэ щIыхь зиIэ и лэжьакIуэ
Хьэх Сэфарбий Хьид и къуэр къызэралъхурэ илъэс 85-рэ ирокъу

Сэфарбий и хъуреягъкIэ

Иужьрей илъэс зыб-
жанэр къапщтэмэ, къэ-
бэрдей тхакIуэ пажэхэм 
яхэту къы щIэ кIынкъым 
Хьэх Сэфарбий хуэдэу 
жыджэру лэжьа. Абы и 
Iэдакъэ къы щIэкIащ, усэ 
тхылъ хэм я гугъу умыщIи, 
повесть зыбжанэ, зытеп-
сэ лъыхь IуэхугъуэкIи, я 
къэ  IуэтэкIэкIи зыр ад-
рейм емыщхьу. Ап хуэ-
дэхэщ, псалъэм папщIэ, 
«ЗинэкIэ къалъхуа», 
«Псым ихь къихьыжыр-
къым», «Повесть ны-
къуэтх» жыхуиIэхэр, нэ-
гъуэ щIхэри.

СЭФАРБИЙ ящыща-
къым зэманыр пщIэншэу, 
купщIэншэу зыгъакIуэхэм. 
Ар зэпымыууэ лэжьащ, 
абы щыгъуэми итххэр         
зым нэхърэ адрейр нэ-
хъыфIыжу пIэрэ жыпIэу. 
Лэжьащ махуэл димыхыу, 
тхылъеджэр ди зэманым 
нэхъ мащIэ зэрыхъуам, уи 
Iэрытххэр къыдэгъэкIы-
гъуейуэ,  щэгъуейуэ зэры-
щыт ми гузэрыдзэ ирамы-
гъэщIу. Абы и фIэщ хъурт 

зэгуэр цIыхум и гупэр  тхы-         
лъым зэрыхуигъэзэжынур.

Хьэхыр зэрызэчиифIэр 
наIуэ хъуащ абы и япэ рас-
сказхэмрэ «Толъкъун Iэсэ» 
повестымрэ дунейм къы-
техьа нэужь. Абы 
къыкIэлъыкIуащ «Пщэд-
джыжь щIыIэ», «Махуэм 
дунейр и кIыхьагъщ», 
«КъэувыIи, сигу, сы-
зылъэщIэгъэхьэ», «ЩIы-
махуэ мэракIуэ» повесть 
хьэлэмэтхэр.

Сыт хуэдэ Iуэхугъуэ 
Хьэхыр нэхъыбэу зытет-
хыхьар жыпIэрэ ущIэ-
упщIэмэ, абы и жэуапыр 
кIэщIщ: гъащIэрщ. ФIы м-
рэ Iеймрэ, пцIымрэ пэ-
жымрэ, цIыхугъэмрэ 
цIыхугъэншагъэмрэ къы-
щы зэдэгъуэгурыкIуэ ди 
зэманыр куууэ къыщы-
гъэлъэгъуащ абы и Iэда-
къэщIэкIхэм. Сэ къызэ-
рызгурыIуэмкIэ, тхыгъэ 
узэджам уигъэпIейтей-мэ, 
уигъэгупсысэмэ, абы хэт 
лIыхъужьхэм уи гум абгъуэ 
щащIамэ, итIанэ тхакIуэм 
и мурадыр  къехъулIауэ 
аращ. Апхуэдэщ Сэфар-

бий и тхыгъэхэр, къанэ 
щIагъуэ щымыIэу. Языны-
къуэ тха кIуэхэм я Iэрыт-
ххэм уи жеин къагъа-
кIуэмэ, и кIэм унэджысын 
папщIэ шыIэныгъэ пхэ-
лъын хуеймэ, Сэфарбий 
апхуэдэкъым. Абы и тхы-
лъыр къэпщтамэ, умыуха-
уэ пхуэгъэтIылъыркъым.

ТхакIуэр гъащIэм куууэ 
з э р ы к I у э ц I р ы п л ъ ы м , 
 дунейм къыщыхъу-къы-
щыщIэхэм и гур зэрыри-
гъум, и псэм тыншыгъуэ 
зэримыщIэм щыхьэт 
 то  хъуэ «Си хъуреягъкIэ» 
зыфIища и тхыгъэ кIэщI 
цIыкIухэр. Ар философие 
гупсысэкIэ гъэнщIащ, 
акъыл къызыхэпхын за-
щIэщ жыпIэми ущыуэну     
си гугъэкъым.

КъимыдэкIэ, Сэфарбий 
щытхъу ин къелэжь иужь 
къиувэну щIэблэм 
жыджэру зэрадэлэ жьам 
папщIэ. Къэбэрдейм зы 
тхакIуи диIэкъым лите-
ратурэм гу хуэзыщIа щIа-
лэгъуалэм абы хуэдэу 
 гугъу задезыгъэхьа.

МЫЗ  Ахьмэд.

Хьэх Сэфарбий ады гэбзэ шэрыуэкIэ щIэ-
джыкIакIуэм деж нихьэсырт гупсысэ куу хэр. И газет 
тхыгъэфI хэм фIэщыгъэ хуищIу щытахэм дыхэв-
гъаплъэт: «Адыгэбзэр къедывгъэгъэл», «Лъэп  къым 
и бзэр лъэпкъым и псэщ», «Ди бзэр къэдывгъэ-
щтэж», «ЩIэблэм  зэ   ры Iурыплъхьэщ», «Анэ  дэлъ-
хубзэм еджа пIэм къегъэзэж». Бзэм теухуауэ иIа 
 гу дзакъэр хыболъагъуэ и художественнэ тхыгъэхэ-
ми. Философие телъыджэ зыхэлъ и хъэтIыр зыми 
 хэ гъуа щэркъым. 

ХЬЭХ Сэфарбий адыгэбзэ къудамэм щеджэ сту-
дентхэм я деж куэдрэ езгъэблагъэрт. И тхылъхэр 
 щIэдджыкIырт, ды тепсэлъыхьырт. Си студентхэм ар 
фIыуэ ялъагъурт. Дэтхэнэ зэIущIэри щIэщыгъуэ ящы-
хъурти, куэдри дытеп сэ лъы хьыжырт. Сэфарбий адыгэ 
щIа  лэгъуалэм я зэфIэкIыр   къиулъэпхъэщырт, утыку 
къи щIырт, иунэтIырт. И зэмани и гуащIи щысхьакъым 
зэи абы папщIэ. «Шыхулъагъуэ» литературэ хасэр Сэ-
фарбий игурэ и псэрэ зыхилъхьащ. Тхэным тегуш -хуа 
щIалэгъуалэм я гуп сысэр тыншу къызэрыкIын  папщIэ, 
абы зы Iэмал щыIэу  къигъэнакъым. Къэбэрдей щэн-
хабзэм Хьэх Сэфарбий и цIэр къыхолыдыкI. Уса кIуэщ, 
журналистщ, зэдзэкIакIуэщ, кри тикщ. Ауэ псом нэ-
хъыщхьэу ар лъэпкъ тхакIуэщ.

БАКЪ  Зерэ,
филологие щIэныгъэхэмкIэ доктор.

Куууэ  гъащIэм  кIуэцIрыплъырт

И зэмани, и гуащIи 
щысхьакъым

Зыужьыныгъэм 
хуэкIуэу

УФ-м и Премьер-министр 
Мишустин Михаил иджыб-
лагъэ иригъэкIуэкIа зэIу-
щIэм къыщигъэлъэ гъуащ 
къэралым и про мыш лен-
ностым зегъэу жьы ным теу-
хуауэ лэжьыгъэ пыухыкIа  -
хэр зэры зэ фIэкIып хъэр. 

АПХУЭДЭУ абы Урысейм 
Экономикэ зыужьыныгъэмкIэ 
и министерствэм пщэ рылъ 
щищIащ а IэнатIэр дэIы-
гъынымкIэ хэкIыпIэхэр ба-
дзэуэгъуэм и 20 пщIондэ яуб-
зыхуу, ар егъэфIэкIуэным те-
ухуа жэрдэмхэр утыку къра-
хьэну.

Ди къэралым и экономикэм 
и унэтIыныгъэ нэхъ инхэм икIи 
лъэщхэм ящыщщ промыш-
ленностыр. Абы и зыужьыны-
гъэм куэдкIэ елъы  тащ Уры-
сейм дунейпсо утыкум щиу-
быдыну увы пIэр.

Мамырыгъэм и 
телъхьэщ

Болгарием и къалащхьэ 
Софие цIыху минитхум щIи-
гъу зыхэта пэкIу ще кIуэкIащ. 
«Болгариер мамырыгъэм и 
щIыналъэщ» фIэщыгъэм 
щIэ та зэ хы хьэмкIэ цIыхухэм 

КъБР-м и Совет Нэхъыщхьэм и ЩIыхь тхылъыр зрата, 
республикэм и Журналистхэм я зэгухьэныгъэм и сау-
гъэтым и лауреат Хьэх Сэфарбий и цIэр хэмытамэ 
лъэпкъ литературэмрэ журналистикэмрэ ныкъуэ                           
хъунт.

ТхакIуэ, журналист IэщIагъэхэр илъэс куэдкIэ зэ-
дэзыхьа Сэфарбий а IэнатIитIми лъагъуэ бгъуфIэ 
щыхи шын хузэфIэкIащ. Лъэпкъ усыгъэми прозэми 
щы пэрытхэм ящыщщ Хьэхым и цIэр, ауэ псом 
хуэмыдэу цIыхухэм фIыуэ ялъагъу гушыIэр и  лъаб-
жьэу абы  гъащIэм къыхиха теп лъэгъуэ цIыкIу-                       
хэр. Къо пIэскIу, къыб догушыIэ, зыкъыуагъэцIыхуж, 
щIагъыбзэ дахэ ящIэлъщ Хьэхым и тхыгъэхэм. Псори 
зэхэту Сэфарбий тхылъ 20-м щIигъу и Iэдакъэ 
къыщIэкIащ. 2019 гъэм къыдэкIат абы и гъащIэ 
 гъуэ гуанэм теухуауэ «ИщхъэрэкIэ» зыфIища тхылъыр 
(«Дуней гъащIэ» романым щыщщ). Ар, дауи, лэжьы-

гъэшхуэщ, ауэ зыкIи нэхъ мащIэкъым илъэс 20-м 
щIигъукIэ «Шыхулъагъуэ» литературэ хасэм щри-
гъэкIуэкIари.

Сэфарбий и Iэдакъэ къыщIэкIа тхылъхэр, повесть 
 гуимыхужхэмрэ романхэмрэ нобэ щхьэхуэу я гугъу 
 тхуэ мыщIми, ахэр лъэпкъ литературэм и дапхъэ хэха-
хэм щагъэтIыгъуэ фIы гъуэщ. Иджырей щIэблэм                 
яфIэгъэщIэгъуэну ядж. Аракъэ тхакIуэ насып жыхуа-
Iэжыр! «ГъащIэ зылъэ гъуам жиIэжын иIэщ», жаIэ. 
Хьэхым къикIуа гъащIэ гъуэгуанэ купщIафIэм и                       
фIыгъэу къы щIэкIынщ и тхыгъэхэри щIэгъэщIэгъуэ-
ныр.

«Литературэр зыхэслъхьэ щыIэххэкъым. Ауэ си пIэм 
итамэ, цIыху тхэнтэкъым, сэ абы дэсшэчыр дишэчу. Си 
Iэрытххэмрэ сэрэ ди зэхуакум фоч гъэпкIа иIыгъыу 
мылицэ щыдэта зэман щыIащ. ИтIани сафIэтхащ!» - 
щетх Хьэхым и тхыгъэхэм ящыщ зым.

ХЬЭХ  Сэфарбий

КъежьапIэ
«Мы дунейр сэ схуэдэ

хуэмеямэ -
сыкъытригъэхьэнтэкъым»

Хь. С.
АУШЫДЖЭР къуажэкIэм сыкъы щалъ-

хуащ. Зи сабиигъуэ-къэжэп хъы гъуэр зауэ 
нэужь лъэхъэнэ бзаджэм хиубыда  дэтхэнэ-
ми  жи Iэфынущ  гугъу ехьауэ, икIи пэжщ. Ауэ 
сэ абыхэм сахуэдэжкъым. Сыадэншэми 
къы щынэр тэкъым, си анэри ныкъуэды-
къуэт, зэ рихьэртэкъым и лъэм. ПIэм хиубы-
дапэри, дунейм ехыжыху зетхьащ. Абыи си 
шынэхъыщIэ цIыкIу, зауэр екIуэкIыу къа-
лъхуами сэр фIэ кIа зыщыгугъын яIэтэ-
къым. Илъэсибл-илъэсий ныбжьым сызэрит 
 лъан дэрэ си щхьэр спIыжам и за къуэкъым, 
унагъуэ къысщымыгугъыу зы махуэ дунейм 
сытетакъым. 

Тхэн  зэрыщIэздзар
ЗГЪЭЩIАГЪУЭУ, нобэми ныжэбэми 

 схуэ мыухыр сэ журналистикэмкIэ, 
 ли те  ратурэмкIэ - тхэнымкIэ - згъэза зэ -
рыхъуарщ. Ар хъунт, зыгуэр тхэуэ слъагъуу 
сыдихьэхатэмэ, цIыху сахыхьэртэкъым, нэ-
гъуэщIтэкъым. Мо къуажэкIэ пэнцIывым 
махуэ къы щыхъурт пщэдджыжьым сы-
къэтэджу, хадэм сит, Iэщым сахэтми, зы 
псалъэ зыжесIэни къызжезыIэни сри-
мыхьэлIэу жэщ хъууэ сыщыгъуэлъыж. Газет, 
тхылъ жыхуэпIэр слъа гъуххэртэкъым, сыкъ-
еджэн дэнэ  къэна!.. СыукIи, иджыпсту 
бжесIэфынукъым си гъащIэри си гуащIэри 
тхэным зэрестар фIырэ Iейрэ. Еджэн, тхэн 
бэлыхь сыхэмыту, сызэрыцIыкIурэ сызэ-
рыпсэун Iуэху зесхуатэмэ, хэт ищIэрэ, сэри 
жылэм ещхьу зы  лъабжьэ гуэр сиIэу 
иджырей сыкъэсынкIэ хъунт. Ауэ сэ мы тхэн 
Iуэхум зыгуэр щысщIэфамэ, сызрихьэлIа 
цIыху хъарзынэхэм я фIыщIэщ.

Пасэу къэсщтат къалэмыр. Еха нэ рат 
хьэмэ ебланэрат сызыщIэсыр.   Ди районым 
къыщыдэкIыу щыта «Коммунизмэм и 
 гъуэгу» газет цIыкIум  езгъэхьу щIэздзащ си 
усэхэр. СымыувыIэу щезгъэхьым, сытми, зэ-
гуэр къытрадзэ. Махуэ гуэрым тызодзэри 
сокIуэ тхылъ тедзапIэм, Алыхьым сы-
хуешэри, КIуащ БетIал сыхуозэ. Си нэр 
 къихуу сеплъырт - игъащIэм слъэгъуатэ-

къым усакIуэ. УситI схьати, сIехри, занщIэу 
къоджэ. ИтIанэ къыдоплъейри: «Тхэ!» - 
къызжеIэ. Абы срикъуащ.

Литературэ  институтым
сыхуэзышар

КЪУАЖЭ школыр къэзуха нэужь, еджапIэ 
гуэрхэм сыщIэтIысхьэну сыхэтащ, хъуакъым 
армыхъу. Мы ди къэрал университетымкIэ 
куэдрэ сыб лэкIащ, сыкъыблэкIыжащ се-
хъуап сэу. Налшык бухгалтер щагъэхьэзыр 
еджапIэм сыщIэтIысхьащ, пщIэ щIэс ту 
седжэну. Колхозым сыкIуэри сы щы лэ-
жьащ. СыздэмыкIуа къуэ ла джэрэ зызэз-
мыпщыта лэжьыгъэрэ укIуэдыж. ИлъэситI 
нэблагъэ зыми щымыщу згъэкIуауэ, си хэ-
кужь   си лъэр къесхулIэжащ. Си насып 
 къе  кIэрэхъуэкIщ, имыхабзэххэуи, Нал  шык 
блок заводым рабочэу сащтащ.

Махуэ гуэрым заводым блок зес лъафэу 
сыдэту, Къагъырмэс Борис редакцэ Iуэху-
кIэ абы нокIуэ. И деж си усэхэр сIыгъыу 
сыкIуэну срегъэблагъэ. СокIуэ. Си усэхэм 
еджа иужькIэ, Горький Максим и цIэр 
зезыхьэ Ли тературэ институтым сыщIэ-
тIысхьэну сытрегъэгушхуэ. Ар къэзуха 
 иужь кIи заулкIэ си лъэр зыщIыпIи щи мыу-
быду, 1972 гъэм «Ленин гъуэгу» («Адыгэ 
 псалъэ») газетым коррес-понденту сыуври, 
мис абы си лъэр щиубыдащ, бдзапцIэм 
 хэувам хуэдэу. Пенсэм сыкIуэху абы сы-
щылэ жьащ. Бжьэм губгъуэр къилъэ ты- 
х ьурэ, фо зэрищIым хуэдэу, респуб ликэ 
псор къы зэхэпкIухьу тебдзэнур зэхуэпхьэсын, 
газетыр пщIын хуейт.

Дауэ мыхъуами, зэман къэз гъуэтырт худо-
жественнэ тхыгъэхэм селэжьыну. Абы 
фIэкIа Iуэху ямыIэу литературэм щылэжьа-
хэм ятхам  хуэдиз стхащ, къыдагъэкIам 
 хуэдизи къыдэзгъэкIащ тхылъу (я фIагъым 
и  гугъу сщIыркъым). ИужькIэ сэ сы щы лэ-
жьащ КъБР-м и ТхакIуэхэм я зэгухьэныгъэм 
и IуэхущIапIэм.

Сигу  зыхуэмыгъуэр
ЗЫХЭСЛЪХЬЭ щыIэххэкъым си тхыгъэ 

тIэкIухэр. Сигу яхуэмыгъуэщ, жы хуэс Iэщ. Сэ 
ахэр сфIэгуэныхь мэхъу, дунейм зи нэр 
къыхуикI, ауэ зи лъэм зэримыхьэ гуэрхэм 
язогъэщхьри… Сызытетхыхьыр езым си нэ-
гу щIэкIа е сэр нэхърэ нэхъыфIу зыми ар 
имы щIэу къысщыхъу Iуэхугъуэхэращ.

«Шыхулъагъуэм» и вагъуэ

я къэралым щыпсэухэр къы-
хураджэрт зауэ Iуэхухэм хэ-
мы хьэну.

ТАСС урысей хъыбарегъа-
щIэ агентствэм къызэ ри-
тымкIэ, пэкIум хэтахэм 
 Бол гарием и Президентым, 
Парламентым, Прави тельст-
вэм хуагъэуващ я къэралыр 
зауэ зэныкъуэ къухэм хамы-
гъэхьэну, хамэ къэрал Iуэху-
хэмкIэ министерствэм зым и 
лъэныкъуи имыубыдыну,               
НАТО-м и дзэ базэхэр зэхуа-
щIыну икIи къыхураджащ уна-
гъуэ  лъапIэныгъэхэр хъу мэ-
ным  къа ру нэхъыбэ трагъэ-
кIуэдэну.

Болгарием и Парламентым 
и утыкум деж щызэхуэсахэм 
къыхалъхьащ я къэ ралыр за-
уэ Iуэхухэм хэмы хьэ ным теу-
хуа референдум егъэ кIуэ-
кIыпхъэу. Абы иужь кIэ Евро-
пей комиссэм и унэм Iухьэри, 
абы и блыным джэдыкIэкIэ, 
лэч плъыжь зэрыт банкIхэм-
кIэ еуащ.

Накъыгъэм и 23,
гъубж

Шылъэгум и дунейпсо ма-
хуэщ

1955 гъэм къалъхуащ адыгэ 

хьэрычэтыщIэ цIэ рыIуэ, «Ши-
ферник» ОАО-м (Краснодар) 
и генеральнэ директор Сагуэ 
Хьид.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщыты-
нущ.  Хуабэр махуэм   градус 
22 - 24-рэ, жэщым градус 15 - 
19 щыхъунущ.

Накъыгъэм и 24,
бэрэжьей

Паркхэм я европэпсо ма-
хуэщ

1918 гъэм къалъхуащ Совет 
Союзым и ЛIыхъужь Иуан 
Хьэсэн.

1940 гъэм къалъхуащ шэр-
джэс усакIуэ, тхакIуэ Анзор 
Мухьэмэд.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщыты-
нущ.  Хуабэр махуэм   градус 
24 - 25-рэ, жэщым градус 16 
щыхъунущ.

КъБР-м и Парламентым и УнафэщI Егоро-
вэ Татьянэ иригъэкIуэкIащ Хабзэубзыху Iэ-
натIэм и Президиумым и чэзу зэхуэсыр. 
«Правительствэм и сыхьэт» Iыхьэм хэту де-
путатхэр тепсэлъыхьащ КъБР-м и автомо-
биль гъуэгухэмрэ гъущI гъуэгу зэпры кIы-
пIэхэмрэ шынагъуэншагъэ и лъэныкъуэкIэ 
яIэ щытыкIэм. Ди гуапэ зэрыхъущи, ди рес-
публикэм щыхэщIащ гъуэгухэм къыщыхъу 
насыпыншагъэхэм я бжыгъэм. 

- РЕСПУБЛИКЭМ и Парламентым сыт щыгъуи 
гулъытэ хэха хуещI гъуэгухэм я шынагъуэнша-
гъэм. А Iуэхум ткIийуэ дыкIэлъыплъу икIи 
къэхъу къащIэхэр зэпкърытхыжу, депутатхэм 
ди нэIэм щIэдгъэтщ «ФIагъ лъагэ зиIэ автомо-
биль гъуэгу шынагъуэншэхэр» лъэпкъ проек-
тыр ди щIыналъэм зэрыщагъэзащIэр икIи абы 
ехьэлIа лэжьыгъэхэр зэрекIуэкIми дыкIэ-           
лъоплъ. Гъуэгу IэнатIэм щызэфIах Iуэхухэр 
егъэфIэкIуэнымкIи чэнджэщхэр ядот IэщIа-
гъэлIхэм, - къыхигъэщащ Егоровэм, зэIущIэр 
къыщызэIуихым. 

Спикерым зэрыжиIамкIэ, республикэм и 
гъуэгу хэм щызекIуэ автомашинэхэм я бжы-
гъэм къахэхъуами, нэхъ мащIэ хъуащ автомо-
биль зэжьэхэуэхэм, насыпыншагъэхэм я бжы-
гъэр. Апхуэдэу зэрыхъуар нэхъыщхьэу зи фIы-
гъэр гъуэгу хабзэхэр къызэпызыудхэм тралъ-
хьэ тезырхэр нэхъ пхъашэ зэращIарщ, 
къи нэмыщIауэ, гъуэгухэм я нэхъыбэм тра-
гъэуващ абы тетхэм хабзэхэр зэрагъэзащIэм 
зэрыкIэлъыплъ Iэмэпсымэхэр. Апхуэдэу хэп-
щIыкIыу нэхъыфI хъуащ гъуэгухэм я щытыкIэр. 
Шэч хэмылъу, а псори хуолажьэ гъуэгум тет-
хэр къэхъукъащIэ гуемыIухэм хэмыхуэным. 

- ЩытыкIэр нэхъыфI хъуами, иджыри дыху-
щIокъу ар адэкIи зэредгъэфIэкIуэным, «УФ-м 
и гъуэгухэм шынагъуэншагъэр къыщызэ-
гъэпэщыным теухуа стратегием» къыщы-
гъэлъэгъуахэр дгъэзащIэу, - жиIащ Егоровэм. 
- Къыхэзгъэщынщи, гъущI гъуэгу зэпры кIы-
пIэхэм я щытыкIэм Парламентым и утыкум 
иджы япэу дыщытепсэлъыхьу аращ. Дауи, 
абыхэм къыщыхъу насыпыншагъэхэр куэдкIэ 
нэхъ мащIэщ автомобиль гъуэгухэм дыщыз-
рихьэлIэхэм нэхърэ, итIани, дыхущIэкъун                 
хуейщ апхуэдэ къэхъукъащIэхэри зэрыдгъэ-
мэ щIэным. 

 Депутатхэм къаIэта Iуэхум епха доклад 
купщIафIэ зэхуэсым щищIащ КъБР-м щыIэ 
МВД-м и ГИБДД-м и унафэщIым и къуэдзэ Су-
хорученкэ Дмитрий. Абы зэрыжиIамкIэ, ма-
шинэхэм я бжыгъэм щыхэхъуэ зэпыт мы лъэ-
хъэнэм псори нэхъыбэжу хуэсакъын хуейщ  
автомобиль гъуэгухэми гъущI гъуэгу зэпры-
кIыпIэхэми шынагъуэншагъэр къыщызэ-
гъэпэщыным. Бжыгъэхэм къызэраIуатэмкIэ, 
ди республикэм иIэщ гъущI гъуэгу зэпры-
кIыпIэу 37-рэ. Абыхэм нэгъабэ къыщыхъуащ 
зэжьэхэуищ. ЦIыхуитIым фэбжь ягъуэтащ, 
хэкIуэда щыIэкъым. Гъуэгухэм щекIуэкI хаб-
зэхэр апхуэдэ зэпрыкIыпIэхэм илъэс блэкIам 
къриубыдэу къыщызэпаудащ 115-рэ. Мы гъэм 
и мазиплIыр къапщтэмэ, апхуэдэ ныкъусаны-
гъэхэр 25-рэ мэхъу. ГъущI гъуэгу зэпры кIы-
пIэхэм къыщыхъу зэжьэхэуэхэм я бжыгъэр 
гъэмэщIэнымкIэ хэкIыпIэхэм ящыщщ ахэр ха-
бзэм тету зэпэщу щытыныр, машинэ куэд щы-
зекIуэ щIыпIэхэр яхъумэхэм хагъэхьэныр. 
Илъэс блэкIам мэлыжьыхьым и 18 - 22-хэм 
къриу быдэу МВД-м и Къэрал автоинспекцэм 
КъБР-м щиIэ къудамэм и лэжьакIуэхэм къап-
щытащ гъущI гъуэгу зэпрыкIыпIэхэмрэ абы-
хэм узэрекIуалIэ гъуэгухэмрэ яIэ щытыкIэр. 
НаIуэ къащIа ныкъусаныгъэхэр ягъэзэкIуэж. 

Апхуэдэ лэжьыгъэ купщIафIэ мы гъэм и пэ-
щIэдзэ мазэхэм щрагъэкIуэкIащ Прохладнэ 
къалэмрэ Прохладнэ районымрэ щыIэ гъущI 
гъуэгу зэпрыкIыпIэхэми. А Iуэхугъуэхэм къри-
кIуахэр зэпкърахащ икIи ныкъусаныгъэхэр 
гъэзэкIуэжыным йолэжь ахэр зи пщэрылъ-хэр. 

Сухорученкэ зэрыжиIамкIэ, зытепсэлъыхь 
Iуэхугъуэхэм ятеухуауэ къэралым щекIуэкIа 
къэпщытэныгъэхэм къарикIуахэм япкъ иткIэ, 
дызэрыт илъэсым и мазиплIым къриубыдэу 
Къэбэрдей-Балъкъэрым и закъуэщ нэхъ мащIэ 
щыхъуар гъуэгум къыщыхъу насыпыншагъэ-
хэм, машинэ зэжьэхэуэхэм я бжыгъэр. Ар узыщы-
гуфIыкI хъунут, атIэми, иужьрей мазэм а бжы-
гъэм зэуэ хэхъуащ. Мыбдежым гулъытэ хуэ-
щIыпхъэщ цIыхухэм а IуэхугъуэмкIэ лэжьыгъэ 
зэра дегъэкIуэкIыпхъэм, гъуэгу хабзэхэр гъэ-
зэщIэ нымкIэ машинэзехуэми лъэсырызекIуэми 
жэуап ткIий зэрахьыр къагурыбгъа Iуэу. 

 Абы жиIам дыщIигъуу депутатхэм я пащхьэ 
къыщыпсэлъащ «Урысей гъущI гъуэгухэр» 
ОАО-м Прохладнэ щиIэ станц къудамэм и ин-
женер нэхъыщхьэ Калмыков Иван. Ар 
тепсэлъыхьащ зыщылажьэ IуэхущIапIэм гъуэ-
гум шынагъуэншагъэр къыщызэгъэпэщыным 
хуэгъэпсауэ щызэфIаххэм. Прохладнэ стан-
цым къепхауэ республикэм щызэбгрыкI гъущI 
гъуэгухэм зэпрыкIыпIэ 24-рэ иIэщи, абыхэм 
ящыщу 19-р къызэгъэпэщащ уэздыгъэкIэ, ма-
фIэгур къызэрыкIуэм гу лъозыгъатэу макъ 

зыщI IэмэпсымэхэмкIэ. ЗэпрыкIыпIи 7-м я лэ-
жьыгъэм хъумакIуэхэр кIэлъоплъ, автомо-            
биль гъуэгухэр, хуей хъумэ, зэрызэхуащI Iэ-
малхэри къыщагъэсэбэп. 

 2022 гъэм гъущI гъуэгухэм къыщыхъу 
къэхъу къащIэхэр нэхъыбэ зэрыхъуамрэ, ялъэкI 
къызэрамыгъанэм хуэдэу, Налшык - Нартан 
(Калининградскэ уэрамым) зэпылъыпIэм и 
36-нэ километрым мафIэгукIэ ущызекIуэныр 
нэхъ гузэвэгъуэншэ зэрахуэмыщIымрэ иригу-
завэу псэлъащ утыку итыр. Ар зэреплъымкIэ, 
хэкIыпIэу щыIэр абдежым зэи ямыгъэун-
кIыфIу иджыри зы светофор трагъэувэнырщ: 
зым «ижьымкIэ гъэш» жиIэу тетхауэ, адрейм и 
кIуэцIыр хужьу къаблэу, «лъэсырызекIуэ» 
жиIэу тету. КъинэмыщIауэ, сэбэп хъупхъэщ 
гъуэгу-хъумакIуэ IуэхущIапIэм и лэжьакIуэхэр 
«и чэзум тет» мафIэгухэм якIэлъыплъынри. 

2022 гъэмрэ 2023 гъэм щыщу блэкIамрэ 
къриу быдэу, Прохладнэ - Приближнэ (Прох-
ладнэ къалэм хиубыдэу) станцхэм я зэхуаку 
дэлъ, мафIэгу щызекIуэ 3-нэ километрыр зэ-
ра гъэпэщыжащ. Прохладнэ станцым хыхьэу, 
«Сок завод» жыхуаIэм деж мафIэгу зэп ры-
кIыпIэм щыхэтIа пкъохэр яхъуэжащ: Дохъу-
шыкъуей станцым щыщу 20-нэ километрым, 
Нартанрэ Налшыкрэ я зэхуакум щыщу 36-нэ, 
39-нэ километрхэм хуэзэу. Дызэрыт илъэсым 
асфальт тралъхьэну я мурадщ Нартан - Нал-
шык мафIэгу гъуэгум къедза машинэ зекIуа-
пIэм (39-нэ километр), Мэртэзей - Елъхъуэт 
(1983-нэ километр), Мэртэзей - Елъхъуэт (1985-
нэ километр). 

Илъэс къэс мэлыжьыхьым и 1-м щегъэжьа-
уэ бадзэуэгъуэм и 1 пщIондэ мафIэгу зекIуа-
пIэхэм я щытыкIэр къэзыпшытэ комиссэ мэ-
лажьэ, УФ-м и гъущI гъуэгухэр къызэрагъэ-
щхьэпэ дэфтэрым ипкъ иткIэ, щыщIэныгъэхэр 
къащIэу зэрагъэзэхуэн папщIэ. АрщхьэкIэ, 
жиIащ къэпсалъэм, нобэрей IуэхукIэ гъуэгу 
щхьэхуэхэм гу зылърагъэта щыщIэныгъэхэр 
иджыри ягъэзэкIуэжакъым, гъущI гъуэгухэр 
къэзыгъэнэху уэздыгъэхэр зыхуей хуэзакъым. 

IуэхущIапIэ зыбжанэм ягъэзэкIуэжын хуей 
лэжьыгъэхэм я цIэ къахуриIуа нэужь, Кал-
мыков Иван Прохладнэ гъущI гъуэгум и уна-
фэщIхэр КъБР-м ит гъущI гъуэгухэр ныкъуса-
ныгъэншэу щытын папщIэ, ГИБДД-мрэ щIы-
пIэ администрацэхэмрэ ядэлэжьэну зэры хьэ-
зырыр жиIащ. 

КърихьэлIахэр тепсэлъыхьащ гъуэгухэм 
къэхъукъащIэхэр щыгъэмэщIэн папщIэ пщIэ 
хъунухэм. Псалъэм папщIэ, КъБР-м и Парла-
ментым и УнафэщI Егоровэ Татьянэ Ис-
кожымрэ Александровкэмрэ зэпищIэу, Ашу-
ровымрэ Суворовымрэ я цIэхэр зезыхьэ уэ-
рам хэм я зэхуакум гъущI гъуэгу зэпрыкIыпIэ 
тралъхьэну цIыхухэр зэрылъаIуэр жиIащ. 
УнафэщIыр тепсэлъыхьащ гъуэгум мыхъу-
мыщIагъэ гуэр къыщыщыхъум деж, шофёр-
хэр мыгужьеиным, кIэлъыплъыныгъэ лэжьы-
гъэхэр щIэх-щIэхыурэ зэрырагъэкIуэкIып-
хъэм, гъущI гъуэгухэмрэ машинэ зекIуа-
пIэхэмрэ щызэхыхьэ щIыпIэхэм нэхъ 
хуэ са къын зэрыхуейм, щIэуэ тралъхьэнухэм 
гулъытэ хэха зэрахуэщIыпхъэм. 

Парламентым Лэжьыгъэм, жылагъуэ поли-
тикэмрэ узыншагъэр хъумэнымкIэ и комите-
тым и унафэщI Безгодькэ Владимир зэреп-
лъымкIэ, Налшык дэт гъущI гъуэгу вокзалыр 
къалэ щIыбым пхьыныр къэхъукъащIэхэр              
нэхъ мащIэ хъуным хуэщхьэпэнущ, машинэ 
зэтрихьэхэри нэхъ зэтригъэкIынущ, абыхэм 
ущызекIуэнри нэхъ тынш хъунущ. 

Парламентым ПромышленностымкIэ, тран-
спортымкIэ, связымрэ гъуэгу хозяйствэмкIэ и 
комитетым и унафэщI Байдаев Сэлихь теп-
сэлъыхьащ языныкъуэ гъущI гъуэгу зэпры-
кIыпIэхэр зыхуей хуэзэу зэрымылажьэм, абы 
къэхъу къащIэ къызэришэм. 

Депутатхэм я псалъэмакъым къыхэуващ 
КъБР-м Транспортымрэ гъуэгу хозяйствэмкIэ 
и министерствэм хыхьэ Гъуэгу хозяйствэмкIэ 
департаментым и унафэщI Акопян Рафаэль. 
Я еплъыкIэхэмкIэ зэдэгуэша нэужь, депутат-
хэм унафэ пыухыкIахэр къащтащ IуэхущIапIэ 
щхьэхуэхэм яхуэгъэзауэ. 

***
Парламентым хэтхэм унафэ къащтащ 

къыкIэлъыкIуэ я зэIущIэр 2023 гъэм накъы-
гъэм и 30-м ирагъэкIуэкIыну. Хабзэубзыхухэр 
тепсэлъыхьри, арэзы техъуащ «КъБР-м и 
къэрал мылъкур приватизацэ пщIы зэрыхъуну 
щIыкIэм теухуауэ», «ЩIыхэр мелиорацэ 
щIыным» теухуа хабзэм и пIалъэр зэрикIам и 
IуэхукIэ» КъБР-м и законхэм я проектхэм. 

Депутатхэр тепсэлъыхьащ федеральнэ хаб-
зэхэм я проектхэм, УФ-м и нэгъуэщI щIына-
лъэхэм къикIа зыхуэгъэзэныгъэхэмрэ жэр-
дэмхэмрэ. Ахэр ятеухуащ ухуэныгъэхэмрэ 
унэхэмрэ я шынагъуэншагъэм, унагъуэщIэхэм 
унэ етын зэрыхуейм, зи ныбжь хэкIуэтахэм 
яхуэунэтIа жылагъуэ дэIэпыкъуныгъэхэр 
зэраIэрыгъэхьапхъэм, къинэмыщIхэм.

КъБР-м  и  Парламентым  и пресc 
IуэхущIапIэ.

Гъуэгу насыпыншагъэхэр
  ягъэмащIэ

Хьэх Сэфарбий «Адыгэ псалъэм» къыщыдэлажьэхэм я гъусэу.

Ткаченкэ Андрей и цIэр зезыхьэ 
СурэтыщI гъуазджэхэмкIэ музейм 
 щагъэлъагъуэ Битокъу Владислав и 
лэжьыгъэхэр щызэхуэхьэса «Ракурс» 
выставкэр. Абы хагъэхьащ зэман 
зэмылIэужьыгъуэхэм щыIа унэхэм я 
теплъэр, иджырей псэупIэхэр къы-
зэщIиубыдэу. 

МУЗЕЙМ и унафэщI Ремхен Еленэ и 
псалъэм къыхигъэщащ Владислав и 
лэжьыгъэхэм блэкIам, сабиигъуэм узэ-
рыхашэжыр.

- Лэжьыгъэхэр щIэщыгъуэщ. Пэж ды-
дэу пасэрей унэ цIыкIухэм, абы щып-
сэуахэм я гъащIэм дыхашэж, - жиIащ 
КъБР-м щэнхабзэмкIэ и министрым и 
къуэдзэ Карчаевэ Iэминэ. - Зэман сиIэу 
иджыри сыкъакIуэу унэ цIыкIухэм я ду-
нейм  зыщысплъыхьарэт! Си фIэщ 
мэхъу мыхэр зэ зылъэгъуахэм къытра-
гъэзэжу гупсэхуу лэжьыгъэхэм еп-
лъыжыну гупыж зэращIынур! Худож-
никыр зэкIэ ямыцIыхуми, ар цIэрыIуэ 
зэрыхъунум шэч хэлъкъым!

КъБР-м и Композиторхэм я зэгухьэ-
ныгъэм и унафэщI, УФ-м Гъуазджэхэм-
кIэ щIыхь зиIэ и лэжьакIуэ ХьэIупэ 
 Джэб рэIил и псалъэм къыхигъэщащ и 
 сабиигъуэр сэман унэ цIыкIум зэрыщи-
гъэ кIуар, музейм къызэрыщIыхьэу, 
илъэ гъуа лэжьыгъэм и щIалэгъуэу 
 Тбилиси къыщыхутэжауэ къызэрыщи-
гъэ хъуар. Абы жиIащ апхуэдэ лэжьы- 
гъэ телъыджэхэр къохъулIэн папщIэ 
цIыхур цIыхуу къэнэжын зэрыхуейр. 

КъБР-м и СурэтыщIхэм я зэгухьэны-
гъэм и унафэщI Къаныкъуэ Жаннэ къы-
хигъэщащ ягъэлъагъуэ унэхэр псори   
ху дожникым езыр-езыру и гупсысэкIэ 
къы зэригъэщIар икIи дэтхэнэ зы лэжьы-
гъэми гукъэкIыжхэм узэрыхашэр, сабии-
гъуэм, щIалэгъуэм щыIа унэхэр уигу 
къызэрагъэкIыжыр. 

- Унэ щхьэхуэхэм е сурэтхэм къатес-
щIы кIа лэжьыгъэ сиIэкъым. Къалэн зы-
щысщIыжар щыIа псэупIэхэр къэз-
гъэлъэгъуэжынырщ, иджырей унэхэм      
я теплъэхэри къызэщIиубыдэу, - жиIащ 
Битокъу Владислав. - Иджырей архи-
тектурэр сигу ирихьыркъым. Пасэм 
щыIа унэ цIыкIухэм илъэс пщIы бжы-
гъэкIэрэ щыпсэхэрт, «псэ» яIутти. Си 

Ди лъахэгъухэ, къалэдэсхэ, студентхэ, 
еджакIуэхэ, щакIуэхэ, бдзэжьеящэхэ, 
 зыгъэпсэхуакIуэхэ, ди хьэщIэ лъапIэхэ, 
мэзым мафIэсхэр щыятэ лъэхъэнэр 
къэблэгъащ. Абы къыхэкIыу, «Нальчик-
ское лесничество» ГКУ-м и лэжьакIуэхэм 
жылагъуэм зы хуагъазэ икIи фигу къыдо-
гъэкIыж:

•мы лъэхъэнэм мэзым фызэрымыкIуэ-
ным яужь фит;

•мэзым щыхыфIэвмыдзэ сеныч пыгъэ-
нар, тутын кIэфIхэр;

•мэзым мафIэ щывмыщI, фщIами, ар 
фы  мыгъэункIыфыжауэ фыкъы хэ мыкIыж. 
Псы тефкIэ е щIы тефкIутэ;

•хъуаскIэ къызыпих шэпхъ мэзым къы-
щыв мыгъэсэбэп;

•мэз лъапэм щыкI, абы и Iэгъуэблагъэм 
щыIэ хъупIэхэм ит удзым мафIэ ев-                            
мыдз;

•гъэсыныпхъэ гуэр е дагъэ зыщIэзыфа 

 
Урысей Федерацэм футболымкIэ и етIуанэ лигэм и Япэ 
гупым 2022 - 2023 гъэхэм зэхьэзэхуэр зэрыщекIуэкIыр. 

Командэхэр

«А» гупжьейм
1. «Черноморец»
2. «Ротор»
3. «Чайка»
4. «Кубань-Холдинг»
5. «Форте»
6.«Биолог-Новокубанск»

«В» гупжьейм
7. СКА
8. «Спартак-Налшык»
9. «Дружба»
10. «Легион» 
11. «Динамо» Ст.
12. «Мэшыкъуэ-КМВ»
13. «Алания-2» 

УФ-м и Къэрал Думэм 
СНГ-м я IуэхухэмкIэ и коми-
тетым и къэпщытакIуэ-чэн-
джэщакIуэ советым хэт 
 Къаскъул Аслъэн «Урысейм 
и Кавказыр зэвгъэцIыху» 
Iуэ хур иригъэжьащ.

Налшык, НыбжьыщIэхэм я театрым, за-
уэ уэрэдхэм я фестиваль щекIуэкIащ 
иджы благъэ. «ТекIуэныгъэм и зэман» 
Iуэхур теухуат цIыкIухэр тхыдэм щыгъуа-
зэу,  хэкупсэу къэгъэхъунымрэ гъэсэ-
нымрэ,  сабий зэчиифIэхэр къэхутэным. 

IУЭХУМ хэтащ республикэм и сабий 
 садхэм я гъэсэн цIыкIухэр. Абыхэм псалъэ 
гуапэкIэ зыхуагъэзащ Налшык къалэ ад-
министрацэм ЕгъэджэныгъэмкIэ и депар-
таментым и унафэщI Мэлбахъуэ Алим, 
Егъэджэныгъэм и лэжьакIуэхэм я Нал-   

«Спартак-Налшык» (Нал-
шык) - СКА (Дон Iус Рос-
тов) - 3:1 (1:1). Дон Iус Рос-
тов. УФ-м Зыхъумэжыны-
гъэмкIэ и министерствэм и 
футбол академием и къу-
дамэм и стадион. Накъы-
гъэм и 18-м. ЦIыху 88-рэ 
еплъащ. 

Судьяхэр: Шипков (Бело-
реченск), Бэхъус (Красно-
дар), Гаджигусейнов (Мэ-
хъэчкъалэ). 

СКА: Гуськов, Воронков 
(Акопян, 63), Щербань, 
Жел тиков, Мавлянов (Шуль-
жевский, 76), Каменщиков 
(Назаров, 88), Стрельник 
(Клышэ, 76), Мирзоев, Ма-
каров, Рзаев, Альшанский 
(Бугорский, 63).

«Спартак-Налшык»: Ми-
цаев, Белоусов, Къуэдзо-
къуэ, Молэмусэ, Топурие, 
Хьэ шыр, Масленников (Се-
ляев, 83), Жангуразов (Дэ-
хъу, 60), ХьэцIыкIу (Торосян, 
46), ХъутIэ, ЛIуп (ЛIыхъугу, 
86).

Топхэр дагъэкIащ: Топу-
рие, 1-пенальтикIэ (0:1). Ка-
менщиковым, 21 (1:1). Рзае-
вым, 52 (2:1). Бугорскэм, 79 
(3:1). 

Дагъуэ къыхуащIащ: Во-
ронковым, Топурие, Молэ-
мусэм, Торосян, Мирзое-
вым, Къуэдзокъуэм.

Урысей Федерацэм фут-
болымкIэ и етIуанэ лигэм и 

Къэбэрдей-Балъкъэрым щыIэ МВД-м 
Наркотикхэр зэзыгъэкIуэкIхэм якIэлъып-
лъы нымкIэ и управленэм, Урысейм и 
 УФСБ-м и щIыналъэ къудамэм, «Гром» 
гуп къыхэхам хэтхэм зэгъусэу ирагъэ кIуэ-
кIа оперативнэ къэхутэныгъэхэм япкъ иту 
Прохладнэ щIыналъэм и Прималкинскэ 
къуажэм пэгъунэгъу мэзылъэ щIыпIэм 
щаубыдащ КъуэкIыпIэ Гъунэгъум щыщ 
къэралхэм язым къикIа цIыхухъур. Аб-
дежым абы къыщызэригъэпэща гъэ тIы-
лъыпIэ щэхум хабзэхъумэхэм къыщагъуэ-
тащ наркотик хьэжыгъэ зыкIуэцIылъ па-
кет цIыкIу-цIыкIуу 296-рэ. 

ИЛЪЭС 18 зи ныбжь щIалэм зыкъиумы-
сыжащ, зи гъусэу псэу, илъэс 19 хъу и лъа-
хэгъу цIыхубзымрэ езымрэ наркотикхэр Ин-
тернетымкIэ къагъуэту зэрызыIэрагъэхьам-
кIэ икIи зэращэным хуэдэу зэрагъэтIы-
лъам кIэ. Къэхутэныгъэхэр здекIуэкIым, 
Прох  ладнэ къалэм и Iэгъуэблагъэхэм 
иджыри хъумапIэу 5 сэтей къыщащIащ икIи 
абыхэм  къы щагъуэтащ пкъыгъуэ гъуабжэ-
фIы цIафэ зэкIуэцIылъу 1688-рэ, Примал-
кинскэ жылэм апхуэдэу 486-рэ. Яубыдахэм 
псори зэхэту къыкъуахащ «героину» зы ки-

Кавказыр зыхуэдэр наIуэ щащI

АБЫ къэрал куэд мы лэ-
жьыгъэм къыхишэну и му-
радщ. Аслъэн зи пашэ гуп 
мэлыжьыхьым и 27-м ще-
гъэжьауэ накъыгъэм и 5 
пщIондэ щыIащ Бразилием-
рэ Аргентинэмрэ. Гъуэгуа-

нэр зытеухуауэ щытар щIа-
лэгъуалэм я Iуэхухэр къэ-
лъытауэ зэпыщIэныгъэхэм 
зегъэубгъунырщ.

Аргентинэмрэ Бразилием-
рэ я щIалэгъуалэу мы Iуэхум 
хэтахэм гъэщIэгъуэн ящы-

хъуащ студентхэмрэ щIалэ-
гъуалэмрэ я жылагъуэ зэ-
гухьэныгъэхэм ирагъэкIуэкI 
гъэсэныгъэ лэжьыгъэхэр. 

- Аргентинэмрэ Брази-
лиемрэ я щIалэгъуалэ гуп 
Кавказ Ищхъэрэм къыт-
хуеблэгъэнущ, ди проектым 
и лэжьыгъэр къыщызэщIэт-
къуэж зэхыхьэм хэтын па-
пщIэ. Ар бжьыхьэм Къэбэр-
дей-Балъкъэрым щекIуэкIы-
нущ. Кавказ Ищхъэрэр 
 щIы пIэ нэхъ шынагъуэншэ 
ды  дэхэм икIи хьэщIэм пщIэ 
щыхуащI щIыналъэхэм язщ. 
НэгъуэщIу ар къызыщы хъу-
хэм пэжыр егъэлъа гъунырщ 
ди лэжьыгъэр зы хуэдунэ-
тIыр, - жиIащ Къас къул Ас-
лъэн.

Гупыр гъуэгу техьэнымкIэ 
къадэIэпыкъуащ Урысейм и 
лIыкIуэу Аргентинэм щыIэ 
Феоктистов Дмитрий, Уры-
сейм и генеральнэ консулу 
Сан-Паулу щыIэ Токмаков 
Владимир, Урысейм и консу-
лу Рио-де-Жанейрэ щыIэ 
Петров Андрей сымэ.

Мы Iуэхур ягъэзащIэ УФ-м 
и Къэрал Думэм и депутат 
Быф Анатолэ, Урысейм Нэ-
гъуэщI къэрал IуэхухэмкIэ и 
министерствэм я нэIэм 
щIэту. 

КЪАНЩАУЭ Мэлычыпхъу.

Гур  зыгъэхуабэ  унэ  цIыкIухэр

лэжьыгъэ хэр фигу зэрыдыхьам сри на-
сы пыфIэщ!

Фигу къэдгъэкIыжынщи, Ткаченкэ 
Анд рей и цIэр зезыхьэ СурэтыщI гъуаз-
джэхэмкIэ музейм зэуэ иджыри выс-
тавкитI щолажьэ: музейм и фондым 

 ща хъумэ лэжьыгъэхэм щыщхэр 
 щызэ хуэхьэса «Образы времён» гъэ лъэ-
гъуэныгъэр, XX - XXI лIэщIыгъуэхэм я 
адыгэ сурэтыщIхэм я IэдакъэщIэкIхэр. 

ТЕКIУЖЬ Заретэ.
Сурэтхэр Къарей Элинэ трихащ.

Апхуэдэ фIэщыгъэм 
щIэту Железноводск ще-
кIуэкIащ цирк, хореогра-
фие гъуазджэхэмкIэ X 
лъэпкъпсо зэхьэзэхуэ. 
Уры сейм и щIыналъэ 
куэдым къикIауэ абы зи 
зэфIэкI щызыгъэлъэ-
гъуа хэм яхэтащ Къэбэр-
дей-Балъкъэрым щыщ-
хэри. 

ДИ республикэм и щIы-
хьыр а зэпеуэм щихъу-
мащ Бахъсэн къалэм 
эстрадэ-акробатикэ къа-
фэхэмкIэ дэт «Модис» ан-
самблым. Гупым я уна-
фэщI Берд Оксанэ зэры-
тепсэлъыхьы жам кIэ, Iуэ-
хур сыт и лъэ ныкъуэкIи 
уди хьэхрэ езы сабийхэми 
гукъыдэж къыхахыу екIуэ-
кIащ. Къэфэ ным дихьэх 
цIыкIухэмкIэ апхуэдэ зэ-
хы хьэхэм мы хьэнэ ин 
яIэщ, сыту жы пIэ мэ, ахэр 
гуп хэтыкIэм, зы Iы гъы-
кIэм, гулъытэм, хьэр хуэ-
рэгъум узэрыде кIуэ кIыну 
Iэмалхэм хуаущий. Псом 
ящхьэращи, гу пыж зы-
хуащIа Iуэхум нэ хъ ри 
 куууэ хэгъуэзэным ехьэ лIа 
дерс щхьэпэ къыхах.

Урысейм щIыхь зиIэ и 
артист, хореограф цIэ ры-
Iуэ, «Танцы на ТНТ», «Тан-
цы со звездами» телеви-
денэ нэтынхэм я жюрим 
хэт Дружинин Егор зи уна-
фэщI къэпщытакIуэхэм я 
пащхьэм тIэунейрэ къы-
щыфа, Бахъсэн къалэм 
щыщ ныбжьыщIэхэм къа-
текIуэ щымыIэу зыкъагъэ-
лъэгъуащ икIи «Спорт 
къа фэ» унэтIыныгъэмкIэ 
зэпеуэм и саугъэт нэ-
хъыщ  хьэ Гран-прир къа-
хьащ. КъэфакIуэ гупу 
пщIы бжыгъэхэм ятекIуэу 
бжьыпэр зыубыда «Мо-
дус»-м «лъэпкъ къа фэ» 
номинацэмкIи щIыхь 
тхылъым и I нагъыщэр 
къы хуагъэфэщащ.

- Зэхьэзэхуэ нэужьым 
ира гъэкIуэкIа «стIол хъу-
рей» зэпсэлъэныгъэм 
 Дру жининым щхьэхуэу ди 
цIэ къыщриIуащ икIи фIы-
щIэ къытхуищIащ урысей 
утыкум апхуэдэ зэфIэкI 
къыщызыгъэлъэгъуа ди 
са бийхэми абыхэм я гъэ-
сакIуэхэми, - жиIащ уна-
фэ щIым.

Бахъсэн щIыналъэм и 
текIуэныгъэхэр абдежым 
щиухакъым: «Кавказыр 
зэ рыгушхуэ» фIэщыгъэм 
щIэ ту иджыблагъэ Мэ-
хъэчкъалэ щекIуэкIа спорт 
фестивалым бжь ы пэр 
щы зыубыдахэм ящыщщ  
Къэбэрдей-Балъкъэрым 
къыбгъэдэкIыу зэхьэ зэ-
хуэм хэта Бахъсэн къалэм 
и «Нирвана Алмаз» гупыр.

Зэпеуэм ипкъ иту 
екIуэкIащ Дагъыстэн рес-
публикэм чир-спортымкIэ 
и чемпионатымрэ зэхьэ-
зэхуэ зэIухарэ. Абы хиу-
быдэрт акробатикэ гим-
настикэмрэ къэфэнымрэ. 
«Чир-джаз большая груп-
па» турнирым Бахъсэн 
щыщ спортсмен ныб-
жьыщIэхэм япэ увыпIэр 
къыщахьащ. Гупыр зэхьэ-
зэхуэхэм хуагъэхьэзыращ 
Гуэщей Даринэрэ Медалы 
Оксанэрэ.

ЛЪОСТЭН  Музэ.

 Жылагъуэм зэрызыхуагъазэ

«Мэзыр мафIэсым щыфхъумэ»
хъы  даныжьхэр, тхылъымпIэхэр мэзым 
къыщIэвмынэ;

•мэзым фызэрыкIуа машинэр лажьэу гъэ-
сыныпхъэр абдеж щивмыгъахъуэ, тутын фы-
щемыфэ, зи электросистемэр тэмэму мы-
лажьэ машинэкIэ мэзым фыхэмыхьэ;

•мэзхъумэхэм сытым дежи яIыгъын хуейщ 
ма фIэсым зэрыпэщIэт къызэрыгуэкI Iэмэп-
сы мэхэр.

Мэзым мафIэс къыщыхъуауэ гу лъыфтамэ, 
лесничествэм и лэжьакIуэхэм нэхъ псын-
щIэIуэу хъыбар евгъащIэ. Абы папщIэ фып-
салъэ мы телефонхэмкIэ: 97-21-47; 97-21-61;  
97-38-76 е 01. 

ТекIуэныгъэм  и  уэрэдхэр  цIыкIухэм  жаIэ
шык къалэ профсоюзым и унафэщI Уэл-
джыр Татьянэ, Налшык къалэм и вете-
ранхэм я зэгухьэныгъэм и тхьэмадэм и 
къуэ дзэ ПщыхьэщIэ Лейлэ, Налшык  къалэм 
и бзылъхугъэхэм я зэгухьэныгъэм и 
унафэщI Дыджэш Лидэ сымэ. Абыхэм 
 къыхагъэщащ щIэблэ дахэ дызэриIэм, 
уэрэду жаIахэм я псалъэхэр зэрызыха-
щIам папщIэ зэрыгушхуэр. Егъэджэ -
ныгъэмкIэ департаментым къыбгъэдэкIыу 
фестивалым хэта псоми диплом иратащ. 

ГЪУЭТ  Синэ. 

   Ебланэ увыпIэри
къаймыхъулIэну хъуэпсапIэ?

Япэ гупым 2022 - 2023 гъэ-
хэм щекIуэкI зэхьэзэхуэм и 
кIэух Iыхьэм «В» гупжьейм 
нэхъ лъагэ дыдэу щагъэува 
еб ланэ увыпIэр къыщыхьы-
ным кIэ мыхьэнэшхуэ иIэт 
очко бжыгъэ яфIэкIуэдахэм-
кIэ зэхуэдэ СКА-мрэ «Спар-
так-Налшыкымрэ» махуэку 
блэкIам Дон Iус Ростов щра-
гъэкIуэкIа зэIущIэм. Узыри-
щIэ ныкъуэкъун Iуэхугъуэу 
ар щымытми, лъэныкъуэ-
хэм жыджэру джэгур ира-
гъэжьащ икIи секунд 31-рэ 
дэкIауэ арат ди щIалэхэм 
япэ ищыну Iэмал гъуэзэджэ 
къащыхукъуэкIам. Хэгъэ-
рей хэм я гъуэм хуэжэ Топу-
рие Тэмаз ростовдэсхэм я 
гъуащ хьэхъумэхэм ящыщ 
зым футбол хабзэм къе-
мызэгъыу ириудащ. Пеналь-
ти! Ар Iэзэу игъэзэщIащ лей 
къызытехьам икIи хьэщIэ-
хэр япэ иригъэщащ.

Апхуэдэ щIэдзэкIэм зи 
гукъыдэжыр къиIэта 
«Спар так-Налшыкым» и 
фут болистхэм я ехъу лIэ-
ныгъэм зрагъэубгъуну            
хущIэкъуащ. Ар щ хьэкIэ 
хэгъэрейхэми тыншу за-
тыну я мурадтэкъым. 21-
нэ дакъикъэм абы хэм 
бжыгъэр зэхуэдэ ящIыжы-
фащ. 

Загъэпсэхуу къихьэжа 
иужь кIэ СКА-м и тепщэны-
гъэр нэхъ иныж хъуащ. Нал-
шыкдэсхэм абы пагъэувы-

фа щыIэкъым икIи аргуэру 
топитI къыхудагъэкIри, 1:3-
уэ джэгур ирагъэхьащ.

Иджы СКА-р «Спартак-
Налшыкым» очкоихкIэ япэ 
ищащ. КъикIрэ абы етIуанэ 
лигэм и гупхэм ящыщ зым 
ебланэ увыпIэри ди щIа-
лэхэм къащемыхъулIэну 
 хъуэпсапIэу? ГущIыхьэщ.

Абы щыгъуэми Новорос-
сийск и «Черноморец»-м 

 Iэмал игъуэтат япэ лигэм 
зыгъэкIуэну путёвкэр зыIэ-
ри гъэхьэну. АрщхьэкIэ на-
къыгъэм и 21-м «А» гу-
жьейм щекIуэкIа зи чэзу 
джэгу гъуэм Волгоград щы-
Iэу щIыпIэ «Ротор»-р абы 
1:2-уэ къефIэкIащ. Хьэлэ-
мэтращи, зэ закъуэ фIэкIа 
къатемыкIуауэ пэщIэдзэ зэ-
хьэзэхуэр къезыхьэлIа ново-
российскдэсхэм иужь джэ-
гугъуитIри фIахьащ. Зэ-
пеуэм бжьыпэр зэрыщаIэ-
щIэмыкIынур и фIэщ 
хъу жыпауэ ара «Черно мо-
рец»-м хьэмэрэ япэ лигэм 
кIуэну хуэмеижу ара? Абы и 
жэуапыр щыдгъуэтынур 
тхьэ махуэ дэкIмэщ.

ЗэкIэ щыгъуазэ фы хуэт-
щIынщ Урысей Федерацэм 
футболымкIэ и етIуанэ 
л игэм и Япэ гупым 2022 - 
2023 гъэхэм щекIуэкI зэхьэ-
зэхуэм и кIэух Iыхьэм иужьу 
щызэхэта зэIущIэхэм къа-
рикIуа бжыгъэхэм: - «А» 
гупжьейм - «Биолог-Ново-
кубанск» (Прогресс) - «Фор-
те» (Таганрог) - 1:1, «Чайка» 
(Песчанокопскэ) - «Кубань-
Холдинг» (Павловскэ) - 0:2, 
«Ротор» (Волгоград) - «Чер-
номорец» (Новороссийск) - 
2:1; «В» гупжьейм - «Леги-
он» (Мэхъэчкъалэ) - «Мэшы-
къуэ-КМВ» (Псыхуабэ) - 2:0, 
«Динамо» (Ставрополь) - 
«Алания-2» (Владикавказ) - 
1:2. 

«Спартак-Налшыкым» и зи 
чэзу джэгугъуэр нобэ ири-
гъэкIуэкIынущ. Сыхьэт 16-м 
абы и стадионым къыщри-
гъэблэгъэнущ Ставрополь и 
«Динамо»-р.

ХЬЭТАУ  Ислъам. Синтетикэ  наркотикхэр  къыкъуахащ

лограмрэ грамм 300-рэ, пакет бжыгъэкIэ 
къапщ тэмэ 2775-рэ.

Урысейм и МВД-м и «Прохладнэ» къуда-
мэм яубыдахэм ехьэлIауэ Iуэху къиIэтащ 
Урысей Федерацэм и Уголовнэ кодексым и 
30-нэ статьям и 3-нэ Iыхьэм, 228-нэ статьям 
и 4-5-нэ Iыхьэхэм япкъ иту. Ягъэкъуаншэ 
ныб жьыщIитIыр, Iуэхур зэхагъэкIыху, щхьэ-
хуи мыту яIыгъщ. 

ШЭРЭДЖ  Дисэ.

«Вагъуэхэм 
ухуэзышэ 
лъагъуэ»

Гу зылъытапхъэ: «А» гупжьейм и турнир таблицэм зэ хьэ зэ-
хуэм зэрыщIидзэрэ щыIа бжыгъэ псори къыщылъытащ, «В» 
гупжьейм хэтхэр езыхэр щызэIущIам къарикIуахэращ ха-
гъэхьар. 

 Футбол


